
RАQАMLI TЕХNОLОGIYАLАR YОRDАMIDА 
INKLYUZIV TА’LIM SАMАRАDОRLIGINI 

ОSHIRISH YO‘LLARI

Adilova Zulfiya Djavdatovna
Iqtisodiyot fanlari doktori, professor  
E-mail: z.adilova2020@gmail.com
ORCID: 0009-0009-8827-3524

Annotatsiya: BMTning “Nogironlar huquqlari to‘g‘risida”gi Konventsiyasining O‘zbekiston Respublikasi tomonidan ratifikatsiya 
qilinishi ta’lim tizimining barcha bosqichlarida nogironligi bo‘lgan shaxslarning ta’lim olish imkoniyatlarini ta’minlashga alohida e’tibor 
qaratgan holda uni tubdan qayta ko‘rib chiqishni taqozo etadi. Jahon tajribasida nogironligi bo‘lgan shaxslarni ta’lim jarayoniga 
integratsiyalashning asosiy yo‘nalishlaridan biri inklyuziv ta’limdir. Ushbu maqolada O‘zbekiston oliy ta’lim muassasalarida 
inklyuziv ta’limning bugungi holati o‘rganilgan, mavjud yutuq va muammolar tahlil qilingan hamda raqamli texnologiyalar asosida 
inklyuziv ta’limni samarali joriy etish bo‘yicha takliflar ilgari surilgan. Tadqiqot doirasida Sirdaryo viloyatida istiqomat qiluvchi 
100 nafar imkoniyati cheklangan yoshlar o‘rtasida so‘rovnoma o‘tkazilib, ularning mahalliy oliy ta’lim muassasalariga hujjat 
topshirishiga to‘sqinlik qilayotgan omillar ekonometrik tahlil asosida aniqlangan.

Kalit soʻzlar: raqamlashtirish, inklyuziv ta’lim, imkoniyati cheklangan shaxslar, masofaviy ta’lim, axborot-kommunikatsiya 
texnologiyalari.
Abstract: The ratification of the UN Convention on the Rights of Persons with Disabilities by the Republic of Uzbekistan 
necessitates a fundamental review of the education system at all levels, with a particular focus on ensuring equal educational 
opportunities for persons with disabilities. In global practice, one of the key approaches to integrating such individuals into the 
education process is inclusive education. This article examines the current state of inclusive education in higher education 
institutions of Uzbekistan, analyzes existing achievements and challenges, and proposes recommendations for the effective 
implementation of inclusive education using digital technologies. During the study, a survey was conducted among 100 young 
people with disabilities living in the Syrdarya region, and an econometric analysis was carried out to identify the main factors 
hindering their admission to local universities.

Key words: digitalization, inclusive education, persons with disabilities, distance learning, information and communication 
technologies.
Аннотация: Ратификация Республикой Узбекистан Конвенции ООН о правах инвалидов требует коренного пересмотра 
системы образования на всех уровнях с особым вниманием к обеспечению равных возможностей получения 
образования для лиц с ограниченными возможностями. В мировой практике одним из основных направлений интеграции 
таких лиц в образовательный процесс является инклюзивное образование. В данной статье исследовано текущее 
состояние инклюзивного образования в высших учебных заведениях Узбекистана, проведён анализ достижений и 
существующих проблем, а также разработаны предложения по эффективному внедрению инклюзии с применением 
цифровых технологий. В рамках исследования была проведена анкета среди 100 молодых людей с ограниченными 
возможностями, проживающих в Сырдарьинской области, на основе чего осуществлён эконометрический анализ 
факторов, препятствующих их поступлению в местные вузы.

Ключевые слова: цифровизация, инклюзивное образование, лица с ограниченными возможностями, дистанционное 
обучение, информационно-коммуникационные технологии.

K I R I S H
Jahonda globallashuv jarayonlarining kuchayib borishi ifodasi sifatida mamlakatlar BMTning “Barqaror 

rivojlanish maqsadlari”dan kelib chiqqan holda, o‘z taraqqiyot yo‘llariga xizmat qiluvchi strategiyalarni ishlab 
chiqib, ularni hayotga izchil joriy qilmoqdalar. Barqaror rivojlanish maqsadlari ta’lim sohasini rivojlanishning 
muhim omillaridan biri sifatida e’tirof etib, uning alohida to‘rtinchi maqsadi sifatida “Har tomonlama va adolatli 
sifatli ta’limni ta’minlash hamda barcha uchun umr davomida ta’lim olish imkoniyatlarini rag‘batlantirish” ajratib 
ko‘rsatiladi.

Mazkur maqsadga erishishda ko‘plab yo‘nalishlar qatorida, oliy ta’lim muassasalarida inklyuziv ta’limni 
rivojlantirishda ijtimoiy marketing vositalaridan foydalanishga alohida e’tibor qaratilmoqda. Ushbu holat ta’lim 
tizimini inklyuziv yondashuv asosida rivojlantirishning dolzarbligini namoyon etadi.

Oliy ta’limda inklyuziv ta’limni rivojlantirishda ijtimoiy marketing vositalaridan foydalanishning nazariy va 
amaliy jihatlari alohida tadqiqot yo‘nalishi sifatida xorijlik olimlar J.E. Carins, C. Cupitt, Z. Debra, S. Friere, M.C. 
Fokina, R.S. Kaplan, D.P. Norton, S. Marginson, K.V. Makkleyn-Nxlapo, B. Myuller, M. Oliver, J. Reinhardt, R. 
Russell-Bennett, Salmi 1ilmiy ishlarida atroflicha tahlil qilingan.

M A V Z U G A  O I D  A D A B I Y O T L A R  S H A R H I
Ta’lim muassasalari faoliyatini boshqarishda axborot tizimlarining joriy etilishi, katta ehtimol bilan aytish 

mumkinki, ta’lim infratuzilmasini raqamli transformatsiyalash borasidagi eng katta yutuqlardan biri sanaladi. 
Aynan imkoniyati cheklangan shaxslarning umumiy ta’lim muassasalarida tengdoshlari qatori bilim olishida 
raqamli texnologiyalar muhim omil sifatida e’tirof etiladi.

Nogironlar huquqlari to‘g‘risidagi Konvensiyaga (2006–y.) ko‘ra, “universal dizayn – barcha odamlar uchun 
moslashtirish yoki maxsus dizaynni talab etmaydigan holda eng yuqori imkoniyat darajasida yarokli qilishga 
da’vat etilgan buyumlar, sharoitlar, dastur va xizmatlar dizaynini anglatadi”2.

Jamiyatning barcha sohalarida texnika vositalari va axborot texnologiyalarini izlashga e’tibor qaratish – 
zamonning muhim vazifalaridan biri ekanligini ta’kidlash lozim. Bu omil inklyuziv ta’limga qo‘yiladigan yangi 
talablarni belgilab beradi hamda uni amalga oshirish uchun amaliy yo‘llarni taklif etadi. Bu esa alohida ta’lim 
ehtiyojlariga ega bo‘lgan shaxslar uchun ta’lim berish samaradorligini oshirishda yangi imkoniyatlar yaratadi3.

Oliy ta’limning davlat ta’lim standartlaridan kelib chiqqan holda, inklyuziv ta’lim sharoitida raqamli 
texnologiyalardan foydalanish bir qator vazifalarni hal qilishga yordam beradi4.

Inklyuziv ta’limni raqamlashtirishning ijobiy jihatlari – “alohida ta’lim ehtiyojlariga ega bo‘lgan shaxslarga 
jamiyatga muvaffaqiyatli qo‘shilish imkonini beradigan kompetensiyalarga ega bo‘lishlari yo‘lida keng 
imkoniyatlarni taqdim etishda” namoyon bo‘ladi5.

“Vizual, eshitish, nutq, tayanch-harakat tizimidagi nuqsonlar, kognitiv va nevrologik kasalliklarga chalingan 
talabalar uchun veb-qulaylik muhim ahamiyat kasb etishi, veb-qulaylik hayot va sog‘liqning vaqt va yosh 
xususiyatlari (singan qo‘l, qarilik), atrof-muhit sharoitlari (shovqinli xona, yorug‘lik), qurilmalarining texnik 
o‘lchamlari hamda internet o‘tkazuvchanligi cheklanganligi (kichik ekranli mobil qurilmalar, sust internet aloqasi) 

1	 Armstrong F. Action Research for Inclusive Education, Prentice Hall. 2004.; Carins J.E. & Rundle-Thiele, S. (2013). Eating for the 
better: A social marketing review (2000-2012). Public Health Nutrition, 1-12; Cupitt C., Costello D., Raciti M. and Eagle, L. (2016). 
Social Marketing Strategy for Low SES Communities: Position Paper. National Centre for Student Equity in Higher Education, Perth.; 
Debra Z. Basil, Gonzalo Diaz-Meneses, & Michael D.Basil. (2019). Social Marketing in Action: Cases From Around the World (Vol. 
1st ed. 2019). Springer.; Freire C. et. al. The potential of distance education for the inclusion of students in higher education // Deter-
mining the Reliability of Online Assessment and Distance Learning. Handbook of Research. Hershey, PA, USA, 2020. P. 379–401.; 
Фокина М.С. Проблемы и перспективы инклюзивного образования в условиях цифровизации // Студенческий электронный 
журнал СТРИЖ. 2021. № 2–1 (37). С. 82–84.; R.S.Kaplan and D.P.Norton, The Balanced Scorecard: Measures That Drive Perfor-
mance. - Harvard Business Review, January-Febraury 1992, 7179.; Marginson S. The worldwide trend to high participation higher 
education: Dynamics of social stratification in inclusive systems //Higher education. – 2016. – Т. 72. – С. 413-434.; Макклейн-Нхлапо 
К.В., Сивонен, Л.А., Раджа Д.С., Палуммо С.Акул, Э. 2022. Система включения инвалидов и подотчетности. Вашингтон, округ 
Колумбия: Группа Всемирного банка. Доступно по адресу: http://documents.worldbank.org/curated/en/437451528442789278/
Disability-inclusion-and-accountability framework.; Oliver M. The Politics of Disability. L.: Macmillan, 1990; Oliver M., Barnes C. Dis-
abled People and Social Policy. From Exclusion to Inclusion. L., N.Y.: Longman, 1998.; Muller B., Reinhardt J. Neural Networks. An 
introduction. — Berlin: Springer*Verlag, 1991. - 266p.; Russell-Bennett R., Drennan, J. & Raciti, M.

2	 www. un.org/ru/documents/decl_conv/conventions/disability.html
3	 Рассказов Ф.Д., Мюллер О.Ю., Ротова Н.А. Кластерный подход в инклюзивномобразовании лиц с особыми образовательными 

потребностями // Инклюзивное образование: теория и практика: сб. материалов Международной науч.-практ. конференции. 
Орехово-Зуево, 2016. С. 247–253.

4	 O‘zbekiston Respublikasi Oliy va o‘rta maxsus ta’lim vazirligining 2021-yil 16-iyuldagi 311-sonli buyrug‘ining 1-ilovasi bilan tas-
diqlangan “Oliy ta’limning davlat standartlari (asosiy qoidalar”i

5	 Фокина М.С. Проблемы и перспективы инклюзивного образования в условиях цифровизации // Студенческий электронный 
журнал СТРИЖ. 2021. № 2–1 (37). С. 82–84.

shaxslar uchun ham foydali hisoblanishini6” aniqlagan.
Elektron ta’lim resurslaridan foydalanishda veb-qulaylik masalalari “xorijiy nashrlarda yetarlicha va batafsil 

muhokama qilingan7”.
“Veb-qulaylik (ingl. Web-accessibility) – veb-resurslar, veb-texnologiyalar va internet vositalaridan 

imkoniyati cheklangan shaxslar foydalanishi mumkin bo‘lgan tarzda ishlab chiqish tartibini nazarda tutadi”8.

T A D Q I Q O T  M E T O D O L O G I YA S I
Ushbu ilmiy tadqiqotning asosiy maqsadi — nogironligi bo‘lgan shaxslarning oliy ta’lim muassasalarida 

ta’lim jarayoniga muvaffaqiyatli ijtimoiy integratsiyasiga ta’sir qiluvchi omillarni aniqlashdan iboratdir. Ma’lumotlar 
2024–yilning yanvar–mart oylarida Sirdaryo viloyatining turli tumanlarida yashovchi fuqarolar o‘rtasida 
o‘tkazilgan dala so‘rovi orqali yig‘ilgan bo‘lib, so‘rovda jami 100 nafar imkoniyati cheklangan yoshlar ishtirok 
etgan. Ularning fikr-mulohazalari asosida asosiy muammolar va to‘siqlar aniqlanib, chuqur tahlil qilingan. 
Tadqiqotda ilmiy abstraktsiya, tahlil va sintez, klaster tahlil, statistik tahlil, qiyosiy tahlil, tanlama kuzatish, ijtimoiy 
so‘rovlar o‘tkazish va tahlil etish, shuningdek, ekonometrik tahlil kabi kompleks metodlardan foydalanilgan. 
Ilmiy abstraktsiya va sintez usullari mavzuga oid nazariy yondashuvlarni shakllantirishda, statistik va klaster 
tahlillar respondentlarning fikrlarini guruhlashda hamda ularning o‘zaro bog‘liqligini aniqlashda qo‘llanilgan. 
Tanlama kuzatish va ijtimoiy so‘rovlar yordamida real holat yuzasidan ishonchli axborotlar yig‘ilib, ushbu 
ma’lumotlar asosida ekonometrik modellash orqali asosiy ta’sirchan omillar aniqlangan. Metodlar uyg‘unligi 
tadqiqot natijalarining ishonchliligini ta’minlagan va tahlillarning ilmiy asoslanganligini mustahkamlagan.

T A H L I L  V A  N A T I J A L A R
Ta’lim muassasalari faoliyatini boshqarishda axborot tizimlarining joriy etilishi, katta ehtimol bilan aytish 

mumkinki, ta’lim infratuzilmasini raqamli transformatsiyalash borasidagi eng yirik yutuqlardan biri hisoblanadi.
CEDEFOP tomonidan kasbiy ko‘nikmalar va kasblar bo‘yicha o‘tkazilgan tadqiqot natijalariga ko‘ra, raqamli 

iqtisodiyot bilan hamqadam bo‘lish uchun faqat kompyuter savodxonligini oshirishning o‘zi kifoya 9qilmaydi. 
Xususan, so‘rov natijalari shuni ko‘rsatadiki, AKT bo‘yicha kamida o‘rtacha bilimlarni talab qiladigan sohalarda 
ishlayotgan katta yoshdagi ishchilardan nafaqat maxsus texnik ko‘nikmalar, balki kognitiv va ijtimoiy-xulqiy 
ko‘nikmalar majmuasi ham talab etiladi.

Jamiyat va iqtisodiyot rivojlanishining hozirgi bosqichida kasbiy faoliyatni amalga oshirish nuqtai nazaridan 
mehnat bozori ta’lim tizimi (bitiruvchilar)dan talab qilayotgan zarur bilim va ko‘nikmalarning jadal sur’atlarda 
oshib borishi – mehnat bozoriga chiqayotgan talabgorlarning turli ko‘nikma va bilimlarga ega bo‘lishini taqozo 
etadi. Shundan kelib chiqib, jamiyatning barcha sohalarida texnika vositalari va axborot texnologiyalarini izchil 
joriy etishga e’tibor qaratish zamonning muhim vazifalaridan biri ekanligini ta’kidlash lozim.

Bu omil inklyuziv ta’limga qo‘yiladigan yangi talablarni belgilab beradi, shuningdek, uni amalga oshirish 
yo‘llarini ham taklif etadi. Natijada, alohida ta’lim ehtiyojlariga ega bo‘lgan shaxslarga ta’lim berish samaradorligini 
oshirishda yangi imkoniyatlar yuzaga keladi10.

Oliy ta’limning davlat ta’lim standartlaridan kelib chiqqan holda, inklyuziv ta’lim sharoitida raqamli 
texnologiyalardan foydalanish quyidagi vazifalarni hal etishga yordam beradi11:

axborot muhitidan o‘qish va o‘rganish vositasi sifatida foydalanish ko‘nikmasini shakllantirish;
axborot muhitida mehnat faoliyati bilan shug‘ullanish qobiliyatini rivojlantirish;
axborotlashgan jamiyatda raqobatbardosh, mustaqil hayot kechirishga tayyor shaxsni tarbiyalash;
o‘z ta’lim traektoriyasini rejalashtirish va amalga oshirish.

6	 Burgstahler Sh. Real Connections: Making distance learning accessible to everyone. 2015. URL:http://www.washington.edu/doit/
Brochures/Technology/distance. learn.html (date of access: 18.12.2020)

7	 Akgul Y. Accessibility evaluation of MOOCs websites of Turkey. Journal of Life Economics. 2018. No. 5. Pp. 23–36. DOI: 10.15637/
jlecon.259; Ferati M., Vogel B. Accessibility in web development courses: A case study.

Informatics. 2020. No. 7 (1). P. 8. DOI: 10.3390/informatics7010008; Martin J.L., Amado-Salvatierra H.R., Hilera J.R. MOOCs for all: Eval-
uating the accessibility of top MOOC platforms. International Journal of Engineering Education. Vol. 32. No. 5-B. Pp. 2374–2383; 
Ramirez-Vega A., Iniesto F., Rodrigo C. Raising awareness of the accessibility challenges in mathematics MOOCs. TEEM 2017. 
Proceedings of the 5th International Conference on Technological Ecosystems for Enhancing Multiculturality, ACM, New York, NY, 
USA. 2017. Article No. 92. DOI:

10.1145/3144826.3145435
8	 https://www.w3.org/WAI/
9	 https://www.cedefop.europa.eu/en/publications/9121
10	 Рассказов Ф.Д., Мюллер О.Ю., Ротова Н.А. Кластерный подход в инклюзивномобразовании лиц с особыми образовательными 

потребностями // Инклюзивное образование: теория и практика: сб. материалов Международной науч.-практ. конференции. 
Орехово-Зуево, 2016. С. 247–253.

11	 O‘zbekiston Respublikasi Oliy va o‘rta maxsus ta’lim vazirligining 2021-yil 16-iyuldagi 311-sonli buyrug‘ining 1-ilovasi bilan 
tasdiqlangan “Oliy ta’limning davlat standartlari (asosiy qoidalar”i

Inklyuziv ta’limni raqamlashtirishning ijobiy jihatlari – “alohida ta’lim ehtiyojlari mavjud bo‘lgan shaxslarga 
jamiyatga muvaffaqiyatli qo‘shilish imkonini beradigan kompetensiyalarga ega bo‘lishi”da namoyon bo‘ladi12. 
Jumladan:

raqamli texnologiyalardan foydalanish ko‘nikmalarini rivojlantirish;
alohida ta’lim ehtiyoji mavjud talabalarda texnologik kompetensiyani shakllantirish (darslarga tayyorgarlik 

ko‘rishda turli xil elektron axborot texnologiyalaridan mustaqil foydalanish qobiliyati);
ijtimoiy aloqalarni shakllantirish ko‘nikmalarini rivojlantirish;
kommunikativ kompetensiyani shakllantirish (o‘qituvchi bilan o‘zaro munosabat, suhbat va munozaralarda 

faol ishtirok etish, turli xil ma’lumotlarni o‘rganish vositalarini o‘zlashtirish);
barcha o‘quvchi-talabalarning veb-kontentdan foydalanishini tavsiflovchi asosiy tushunchalar sifatida veb-

qulaylik va universal dizayn tushunchalaridan foydalanish.
Veb-qulaylik (ingl. Web accessibility) — veb-resurslar, veb-texnologiyalar va Internet vositalarini imkoniyati 

cheklangan shaxslar ham foydalanishi mumkin bo‘lgan tarzda ishlab chiqish tartibini nazarda tutadi13. Agar 
talaba veb-sahifa materiallarini mustaqil ravishda idrok eta olsa, kontentda yo‘nalish ololsa, u bilan o‘zaro 
aloqada bo‘lishi va veb-shakllarning interaktiv unsurlari yordamida o‘z ma’lumotlarini kiritib, fikr-mulohazalarni 
ifoda eta olsa, ta’lim veb-kontenti qulay deb hisoblanadi.

Mutaxassislar tadqiqotlarida aniqlanishicha, vizual, eshitish, nutq, tayanch-harakat tizimidagi nuqsonlar, 
kognitiv va nevrologik kasalliklarga chalingan talabalar uchun veb-qulaylik muhim ahamiyat kasb etadi. 
Veb-qulaylik, shuningdek, hayot va sog‘liqqa oid vaqt va yosh xususiyatlari (masalan, singan qo‘l, qarilik), 
atrof-muhit sharoitlari (shovqinli xona, yoritilish), qurilmalar texnik o‘lchamlari hamda Internet uzatish tezligi 
cheklangan shaxslar (kichik ekranli mobil qurilmalar, sust internet aloqasi) uchun ham foydali hisoblanadi14. 
Elektron ta’lim resurslaridan foydalanishdagi veb-qulaylik masalalari xorijiy nashrlarda yetarlicha va batafsil 
muhokama qilingan15.

Universal dizayn tushunchasi (Universal Design, UD) — veb-qulaylikka nisbatan ancha kengroq tushuncha 
hisoblanadi. Nogironlar huquqlari to‘g‘risidagi Konvensiyaga (2006-yil 13-dekabr) ko‘ra, “universal dizayn” — 
barcha odamlar uchun moslashtirish yoki maxsus dizaynni talab qilmasdan, eng yuqori imkoniyat darajasida 
foydali bo‘lishi uchun mo‘ljallangan buyumlar, sharoitlar, dastur va xizmatlar dizaynini anglatadi16. “Universal 
dizayn” zarurat bo‘lganda, aniq bir nogironlar uchun mo‘ljallangan assistiv qurilmalarni istisno etmaydi17.

Universal dizayn quyidagi yetti tamoyilga asoslanadi:
Foydalanishda tenglik;
Foydalanishda moslashuvchanlik;
Soddalik va intuitiv tushunish;
Ma’lumotni idrok etish imkoniyati;
Xato qilish huquqi;
Katta jismoniy kuch talab qilinmasligi;
Foydalanishda yetarlicha joy va makon mavjudligi.
Afsuski, inklyuziv ta’limda raqamlashtirishni amalga oshirishda quyidagi bir qator muammolar mavjud18:
ularning salohiyatidan kelib chiqqan holda, raqamli virtual muhitda o‘quv materialini idrok etishdagi 

qiyinchiliklar;
talabalarning ta’lim olish jarayonida texnik vositalarning yetishmasligi bilan bog‘liq muammolar;
aksariyat amaliy ko‘nikmalarni o‘zlashtira olmaslik va olingan bilimlarni amaliy faoliyatga integratsiya 

qilishdagi qiyinchiliklar;
motivatsiya muammosi — alohida ta’lim ehtiyojiga ega bo‘lgan ko‘plab talabalar yetarli darajada ichki 

motivatsiyaga ega emaslar;

12	  Фокина М.С. Проблемы и перспективы инклюзивного образования в условиях цифровизации // Студенческий электронный 
журнал СТРИЖ. 2021. № 2–1 (37). С. 82–84.

13	 https://www.w3.org/WAI/
14	 Burgstahler Sh. Real Connections: Making distance learning accessible to everyone. 2015. URL:http://www.washington.edu/doit/

Brochures/Technology/distance. learn.html (date of access: 18.12.2020)
15	 Akgul Y. Accessibility evaluation of MOOCs websites of Turkey. Journal of Life Economics. 2018. No. 5. Pp. 23–36. DOI: 10.15637/

jlecon.259; Ferati M., Vogel B. Accessibility in web development courses: A case study.
Informatics. 2020. No. 7 (1). P. 8. DOI: 10.3390/informatics7010008; Martin J.L., Amado-Salvatierra H.R., Hilera J.R. MOOCs for all: 

Evaluating the accessibility of top MOOC platforms. International Journal of Engineering Education. Vol. 32. No. 5-B. Pp. 2374–2383; 
Ramirez-Vega A., Iniesto F., Rodrigo C. Raising awareness of the accessibility challenges in mathematics MOOCs. TEEM 2017. 
Proceedings of the 5th International Conference on Technological Ecosystems for Enhancing Multiculturality, ACM, New York, NY, 
USA. 2017. Article No. 92. DOI:

10.1145/3144826.3145435
16	 www. un.org/ru/documents/decl_conv/conventions/disability.html
17	 www. un.org/ru/documents/decl_conv/conventions/disability.html
18	 https://design.ncsu.edu/wp-content/uploads/2022/11/principles-of-universal-design.pdf

alohida ta’lim ehtiyoji mavjud talabalar ijtimoiy faolligining pasayishi;
alohida ta’lim ehtiyoji mavjud talabalar bilan ishlovchi o‘qituvchilarning raqamli savodxonligi va raqamli 

ko‘nikmalarining yetarli emasligi19.
Yuqorida ko‘rib chiqilgan yondashuvlarning samaradorligi alohida ta’lim ehtiyoji mavjud talabalar tomonidan 

samarali axborot faoliyatiga tayyorlik va qobiliyat, shu jumladan qadriyatlarga bo‘lgan munosabat, kasbiy 
muammolarni hal etishda yangi axborot texnologiyalaridan foydalanishga doir bilim, ko‘nikma va tajribalarni 
amalda qo‘llashga yo‘naltirilganligi bilan ajralib turadi.

Inklyuziya sharoitida raqamli ta’lim muhitini o‘rganish natijasida, ta’lim jarayonida ishtirok etuvchi barcha 
tomonlar, shu jumladan alohida ta’lim ehtiyojlari mavjud bo‘lgan shaxslar o‘rtasida elektron ta’lim orqali o‘zaro 
hamkorlikni kuchaytirish zarurligi haqida umumiy fikrga kelindi.

Ushbu tahlillardan kelib chiqib, universitet saytini quyidagi imkoniyatlar bilan kengaytirish taklif qilindi: 
elektron tutor, ovozli darsliklar, raqamli o‘quv resurslari, virtual auditoriya va forumlar. Sayt o‘quv jarayoniga 
joriy qilinganda, elektron ta’lim orqali faol hamkorlikka jalb qilingan va o‘quv jarayonini tashkil etishda ishtirok 
etgan alohida ta’lim ehtiyojiga ega talabalarining o‘qishga bo‘lgan ishtiyoqi oshgani kuzatildi.

O‘zbekistonda nogironligi mavjud shaxslarning jamiyatda mustaqil kun kechira olmasligi esa, o‘z navbatida 
ijtimoiy sohada davlatning islohotchilik o‘rnini mustahkamlashni talab qiladi. Mustaqil hayotga qadam qo‘yish 
va inklyuziyani milliy manfaatlar hamda ijtimoiy-iqtisodiy sharoitlarni hisobga olgan holda, tegishli tavsiyalar 
asosida amalga oshirish lozim. Bunda nogiron yoshlarning ta’lim olish imkoniyatini ta’minlash yo‘lida mavjud 
to‘siqlarni bartaraf etishga alohida e’tibor qaratish zarur. Yuqorida tilga olingan jihatlar yuqori kirish to‘siqlarini 
keltirib chiqaradi va shu bilan bir qatorda, ta’lim xizmatlarini marketing vositalari va usullaridan foydalanishga, 
tadqiqot olib borish imkoniyatlarining cheklanishiga olib keladi.

Bunday sharoitda oliy ta’lim muassasalarining ta’lim xizmatlari, jumladan inklyuziv ta’lim samaradorligini 
oshirish borasida ta’lim klasterini yo‘lga qo‘yishga asoslangan ta’lim xizmatlarini maqbullashtirish algoritmi 
tavsiya qilinadi.

Tajriba-sinov natijalari asosida elektron ta’lim orqali alohida ta’lim ehtiyojlari mavjud talabalarining axborot 
kompetensiyasi tarkibiy qismlarining shakllanish darajasi dinamikasini tahlil qildik.

Darajalarni baholashda ushbu kompetensiyalarning quyidagi tarkibiy qismlariga mos keladigan mezonlar 
aniqlandi: motivatsion-qadriyat, kognitiv va faoliyat komponentlari. Har bir mezon uchun shakllanish darajalarini 
tavsiflovchi mezonlar belgilandi.

Tadqiqotlarimizda tajriba boshida va uning oxirida axborot kompetensiyasini shakllantirish ko‘rsatkichlari 
taqqoslandi.

Nazorat va eksperimental guruhlar bo‘yicha aniqlash va baholash bosqichlarining natijalari 1-rasm va 
2-rasmlarda ifodalangan.

1-rasm. Elektron ta’lim (nazorat guruhi) orqali alohida ta’lim ehtiyoji mavjud talabalar axborot kompetensiyasi 
komponentlarini shakllantirish darajalari dinamikasi20

19	 Шадчин И.В. Инклюзивное профессиональное образование в условиях его цифровизации // Инновационное развитие про-
фессионального образования. 2020. № 4 (28). С. 115–145.

20	 Mualliflar tadqiqotlari

Pedagogik shart-sharoitlarning samaradorligi axborot kompetensiyasining shakllanish darajasini 
tavsiflovchi ko‘rsatkichlarning statistik yaxshilanishi bilan o‘z tasdig‘ini topdi. Olingan eksperimental ma’lumotlar 
shuni ko‘rsatadiki, ishlab chiqilgan pedagogik shart-sharoitlar elektron ta’lim orqali alohida ta’lim ehtiyojlari 
mavjud bo‘lgan talabalar axborot kompetensiyasini samarali shakllantirishga xizmat qiladi.

2-rasm. Elektron ta’lim (eksperimental guruh) yordamida alohida ta’lim ehtiyojlari mavjud talabalar axborot 
kompetensiyasi tarkibiy qismlarini shakllantirish darajalari dinamikasi21

Elektron ta’lim va masofaviy o‘qitish texnologiyalaridan foydalangan holda, nogiron va imkoniyati 
cheklangan talabalarni o‘qitish jarayonini tashkil etish uchun quyidagi komponentlardan foydalanish mumkin: 
elektron ta’limni tashkil etish vositalari, ta’lim kontenti, pedagogik o‘zaro ta’sir va ta’lim natijalarini baholash.

Mazkur komponentlarning mazmuni inklyuziv oliy ta’limning mavjudligi va sifatiga bevosita ta’sir ko‘rsatadi.
Hozirgi vaqtda, afsuski, aksariyat oliy ta’lim muassasalari nogironlar va alohida ta’lim ehtiyojlari mavjud 

shaxslarni o‘qitish uchun onlayn kurslar, jumladan milliy ochiq ta’lim platformasida (HEMIS) joylashtirilgan 
kurslardan foydalanmaydilar.

Masofaviy o‘qitish texnologiyalaridan foydalangan holda nogiron va alohida ta’lim ehtiyojlari mavjud 
talabalar uchun dars berishda, ularning mavjud sog‘liq cheklovlariga qarab, ma’lumot olish va uzatishni 
ta’minlaydigan, ya’ni virtual ta’lim muhitining universal dizayn talablariga javob beruvchi masofaviy o‘qitish 
tizimlari va videokonferensaloqa tizimlaridan foydalanish tavsiya etiladi.

Virtual ta’lim muhitida amalga oshiriladigan ta’lim faoliyatining turlari keng imkoniyatlarni o‘z ichiga oladi va 
quyidagilardan iborat:

turli platforma formatlarida o‘tkaziladigan ma’ruzalar (ma’ruza-vebinar, interaktiv teskari aloqali ma’ruza, 
ma’ruza-forum, ma’ruza-taqdimot va boshqalar);

amaliy va seminar mashg‘ulotlari (vebinar, munozara, amaliy topshiriqlar, loyiha ishlari va boshqalar);
yakka tartibdagi va guruhli konsultatsiyalar (elektron pochta, masofaviy ta’lim tizimidagi forumlar, 

messenjerlar);
talabarning mustaqil ishi, jumladan interfaol ta’lim kontentlari, elektron kutubxona tizimlari, onlayn kurslar 

bilan ishlash;
joriy va oraliq nazoratlar.
Oliy ta’lim muassasalari tomonidan qo‘llaniluvchi masofaviy ta’lim tizimlarining qulayligini oshirish uchun, 

ularga maxsus imkoniyatlarni taqdim qilish maqsadida modullar yoki plaginlarni joylashtirish tavsiya etiladi.
Masalan, Moodle masofaviy o‘qitish tizimida Accessibility (maxsus imkoniyatlar) bloki ishlab chiqilgan 

bo‘lsa-da, ammo oliy ta’lim muassasalari tomonidan kamdan-kam hollarda qo‘llaniladi. Shu bilan birga, bugungi 
kunda mahalliy oliy ta’lim muassasalari tomonidan amalda qo‘llanilayotgan HEMIS platformasini takomillashtirib 
borish, uni faqat ro‘yxatga olish va qayd qilish funksiyasidan ta’lim berish funksiyasiga o‘tkazish zarur.

21	  Mualliflar tadqiqotlari.

Masofaviy ta’limni tashkil etish vositalari va foydalaniladigan ta’lim resurslari, jumladan salomatligida turli 
xil nuqsonlar mavjud bo‘lgan talabalar uchun ochiq bo‘lgan milliy ochiq ta’lim platformasini tahlil qilish shuni 
ko‘rsatadiki, aksariyat oliy ta’lim muassasalari Moodle masofaviy o‘qitish tizimidan foydalanadilar.

Oliy ta’lim muassasalari tomonidan vebinar va videokonferensiyalar tashkil etishda ko‘plab platformalardan 
foydalaniladi. Bunday platformalar qatoriga Zoom, Microsoft Teams, BigBlueButton keng qo‘llaniladi. 
Shuningdek, Mirapolis, Adobe Connect Pro, Skype, Google Meet, Webinar.ru, Open Meteeng, TrueConf 
platformalari ham mavjud.

Talabalar tomonidan raqamli xizmatlar va yordamchi texnologiyalardan yetarli darajada foydalanilmasligining 
asosiy sabablari quyidagilar bo‘lishi mumkin:

o‘qitishda foydalanilishi mumkin bo‘lgan maxsus texnik vositalar va yordamchi axborot texnologiyalarining 
reabilitatsion imkoniyatlari haqida yetarli darajada xabardor emaslik;

ulardan ta’lim jarayonida foydalana olmaslik;
ularni o‘zlashtirish borasida motivatsiyaning pastligi.
Oliy ta’lim muassasalari tomonidan masofaviy o‘qitish sharoitida ikki asosiy vazifa hal qilinishi lozim:
Nogiron yoki alohida ta’lim ehtiyoji mavjud talabani ta’lim dasturini o‘zlashtirish uchun zarur bo‘lgan shaklda 

ma’lumotlar bilan ta’minlash;
Nogiron yoki alohida ta’lim ehtiyoji mavjud talabani o‘qituvchilar va boshqa talabalar bilan mavjud vositalar 

orqali o‘zaro munosabatlarga jalb qilish.
Ushbu muammolarni maxsus texnik vositalar va assistiv vositalardan foydalanmasdan turib hal qilish juda 

qiyin hisoblanadi.
Ko‘zi ojiz talabalar uchun ko‘rishni kuchaytirish vositalari hamda vizual ma’lumotlarni audio va taktil 

signallarga aylantirish vositalaridan foydalanish tavsiya etiladi. Bunda talabalar o‘zlarining tiflo axborot 
qurilmalaridan ham foydalanishlari mumkin. Buning uchun mazkur qurilmalar ta’lim muassasasida mavjud tiflo 
kompyuterlar, Brail displeyi va boshqa vositalar bilan mos tushishi zarur bo‘ladi.

Eshitish qobiliyati zaif talabalar uchun imo-ishora vositalaridan foydalanish o‘quv jarayonini 
maqbullashtirishning muhim vositasi hisoblanadi. Imo-ishora vositalaridan foydalanish, shuningdek, 
rivojlanishdagi ikkilamchi nuqsonlarni bartaraf etish yoki kamaytirish, yo‘qolgan yoki buzilgan eshitish 
funksiyasini qoplash imkonini beradi.

Raqamli inklyuziya — bu insonlarning alohida xususiyatlarini qanday hisobga olish va raqamli dunyoda 
barcha uchun teng imkoniyatlar yaratish bo‘yicha muhim qaror qabul qilishdir. Shu sababli, zamonaviy ta’limda 
inson asosiy qadriyat sifatida tan olinishi lozim.

X U L O S A  V A  T A K L I F L A R
O‘zbekistonda inklyuziv oliy ta’limni rivojlantirishda raqamli texnologiya vositalaridan samarali foydalanish 

istiqbollarini tadqiq qilish asosida quyidagi xulosa shakllantirildi: oliy ta’limning davlat ta’lim standartlaridan 
kelib chiqqan holda, inklyuziv ta’lim sharoitida raqamli texnologiyalardan foydalanish axborot muhitidan o‘qish 
va o‘rganish vositasi sifatida foydalanish layoqatiga ega bo‘lish, axborot muhitida mehnat faoliyatini amalga 
oshirish qobiliyatini shakllantirish, axborotlashgan jamiyatda raqobatbardosh, mustaqil hayot kechirishga tayyor 
shaxsni shakllantirish, o‘z ta’lim traektoriyasini rejalashtirish va amalga oshirish kabi vazifalarni hal etishga 
imkon beradi. Inklyuziya sharoitida raqamli ta’lim muhitining holatini tahlil qilish mazkur muhitni rivojlantirish 
uchun o‘quv jarayonining barcha ishtirokchilari, shu jumladan alohida ta’lim ehtiyojlari mavjud shaxslarning 
elektron ta’lim orqali o‘zaro ta’sirini ta’minlash zarurligini ko‘rsatadi. Elektron ta’limda masofaviy o‘qitish 
jarayonining barcha ishtirokchilarining pedagogik o‘zaro ta’sirining turli usullari va texnologiyalari orqali sinxron 
va asinxron rejimda ishlashning kombinatsiyasini, shuningdek, guruhli va yakka tartibdagi ta’lim shakllarini 
ta’minlash muhim hisoblanadi. Imkoniyati cheklangan yoshlarni mehnat bozori ishtirokchilari tarkibiga kiritish 
ularning kasbiy reabilitatsiyasi va jamiyatga integratsiyalashuvi samaradorligining asosiy ko‘rsatkichi ekanligini 
ta’kidlab o‘tish lozim. Mahalliy bozorda oliy ta’lim muassasasini marketing tamoyillari asosida boshqarish 
samaradorligini oshirishda ta’lim klasterlarini tashkil etish muhim o‘rin egallaydi, bunday yondashuv esa oliy 
ta’lim muassasalarining raqobatbardoshligini oshirish, inklyuziv ta’lim muhitini yaratishga xizmat qiladi. Sirdaryo 
viloyatida istiqomat qiluvchi imkoniyati cheklangan talabalar sonining hududdagi oliy ta’lim muassasalariga 
o‘qishga hujjat topshirishiga ta’sir qiluvchi ko‘p omilli ekonometrik model tahlil natijalariga ko‘ra, 2027-yilga 
qadar ularning mahalliy OTMlarga hujjat topshirishi o‘sish tendentsiyasiga ega bo‘lishi prognoz qilinmoqda.

